
				এই পাতাটির মুদ্রণ সংশোধন করা প্রয়োজন। 
R d
সেই দিনই সকলের সম্মুখে বিবাহের দিন স্থির হইয়া গেল। ভুবন বাবু তখনই ঈশানীকে আশীৰ্ব্বাদ করিলেন। বিশ্বনাথকে আশীৰ্ব্বাদ করিবার সময় কথা উঠিল, কে আশীৰ্ব্বাদ করিবে । সন্ন্যাসী বলিলেন, “মা লক্ষ্মী, তুমিই বিশ্বনাথকে আশীৰ্ব্বাদ কর।”
লক্ষ্মী বলিল, “আমি ! আমি কে ? আমি ত কেউ নই প্ৰভু! আমি মেয়েকে গর্ভে ধারণ করেছিলাম ; তার পর থেকে ত ঈশানীর সঙ্গে আমার কোন সম্বন্ধই নাই । আমি নিতান্ত অপরিচিতার মত কখন কোন দিন। ওকে দেখতে গিয়েছি মাত্ৰ । আজকার পূর্ব পৰ্য্যন্ত ঈশানীই জানতে পারে নাই যে, আমি তার গর্ভধারিণী । যে তাকে মানুষ করেছে, যে তার মায়ের কাজ করেছে, সেই আশীৰ্ব্বাদ করবে ; আমি সুধু দাড়িয়ে দেখব।”
সরস্বতী বলিলেন, “ব্যাপার হোল ভাল । মেয়ের বাপ পাওয়া গেল না, মা-ও দেখছি ঝেড়ে ফেলতে চান। তা বেশ কথা । আমাদের কাউকেই আশীৰ্ব্বাদ করে কাজে নেই ; আমি

	        এই পাতাটি অন্য কোনো ভাষায় উপলব্ধ নয়।

